
talegesane

nakay sesane ka tatilegesane ki takaongo namiya ka, la do’o na abay mwamade tawmoma no walopimade no toka’angimade no mwamade
kaydrange ka’ange valisane becenge bowathi tay sila tibava,ki tatavinamiya egeege no suy’imade no titabesenga nimade ka pwadida’ane kimade,
ka lawwa walopo lalra na thekece valisane, la po’ibo wamece na valo odanga no sipi made na makwace no dwavacimade lakakwace ’iyacinina
ka’ange takalodroso, ki talinamiya si sapagiyagisi name la ’aokay ta’aese alralrame, no kitalekimade no malra made na baa ka. pwadida’anenga
kiname angitaleke, lawanga na ma’awbo lacabecabe no thiyawbo mikita kimade, ano nimde sukobo pudida’ane ka angitalokay modowa ko
sesane mya, tacekecekelaniname ka lakadraw na babaa si lawcocaw, ko makukwace. mokay kimade mopapytha kimade, nikwani na swalrekay
thabathabae si bawbawbaw ka lasikopingi na pakacaysyane, avathya sana ’avelevelini ka pwadida’ane. no ’angyawimade ko taiyane ka
tathyaobane, ki tawmo namiya takaongo namiya si tatavinamiya titinamiya wabalibali modowa na pelenge magyagi’i twacavicavili.

kakanakowa gilinakowa lakaesale mwa kisa’apala thiyawbo, na sa’owalay
ko sikupingini ka labiti *imay taladray ce’e gamoco twane lasicivae na
adrisi, na abibay ka lasikupingi na nabingi pikiyane kacabo taladray
payadame silivi kebe bakekeay balace lasicivae, na bangabangale ka
lakaesale sicvae makeekenge thenay thiyawbo, pata ’athay na beceaceakane
laso pa ’avagavagay.

ko myasi’anenga ka la ’ikay na sapalangane la cabecabe ’ibayvi mikita
kisa’apa nakay sapapalanga ne, kikay pwadida’ane ka amani na sukobimade

na pelenge, ana swalrekay sana ’avelevelini ka pwadida’ane kimade, no

